Врз основа на член 12 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12 ,163/13, 44/15, 147/15, 31/16 и „Службен весник на РСМ“ бр. 122/21) и член 25 став 1 точка 15 од Статутот на Општина Богданци („Службен гласник на Општина Богданци“ бр. 04/05, 04/11, 04/15 09/19, 02/20 и 11/21) Советот на Општина Богданци на седницата оддржана на  24.12.2024 година, донесе

    П Р О Г Р А М А
за одржување на јавна чистота на подрачјето на  

Општина Богданци за 2025 година  

I.Вовед 
Со оваа програма се утврдуваат работите за оддржување на јавна чистота на подрачјето на општина Богданци за 2025 година, и тоа во делот на видот и обемот на работите и активностите кои треба да се превземат, диманиката и начинот на вршење на истите и начинот на нивно финансирање. Сите активности и работи кои ќе бидат превземени се во зависност од повеќе фактори, и тоа: густината на населението, фреквенцијата на луѓе и возила, инфраструктурните сообраќајни услови, институционалните и граѓански потреби и слично.
Програмата на Општина Богданци за одржување на јавната чистота е насочена кон одржување на јавната чистота на јавните површини, отворените простори на јавните објекти и парковските површини и градското зеленило заради обезбедување на поквалитетни услови за живот на граѓаните и почиста животна средина во општината.

II. Цели на програмата
Општа цел на Програмата е да се обезбеди редовно чистење на јавните површини, отворените простори на јавните објекти и парковските површини, чистењето на снегот и мразот во зимски услови, како и уредување на зелените површини.
III. Предмет на програмата 

Одржувањето на јавната чистота на територијата на општина Богданци ќе се состои од:

· Секојдневно метење на улици, булеварот како и сите други јавни површини и отворени простори и јавни објекти наведени во Законот за јавна чистота. Одржувањето на јавната чистота ќе го вршат дневните метачи,кои ќе вршат рачно метење во поширокото градско и селско подрачје и празнење на уличните корпи со работно време согласно работното време на организацијата.
· Празнење на уличните корпи за отпад и контењери кои се поставени во поширокото градско и селско подрачје- согласно планот и динамиката на ЈП Комунална чистота.
· Редовно оддржување на крајбрежје на брана Паљурци и амфитеатарот по потреба – (косење на трева, чистење на отпадоци и метење на патеките), косење околу фудбалско игралиште Вардарски и спортска сала „Млаз“;
· Оддржување на м.в. „Честе Јавори“ (косење на трева и чистење на отпадоци);
· Оддржување на пешачката патека во Богданци, косење и прскање на хербицид;
· Одржување на сите паркови и зелени површини на територија на општина Богданци, редовно косење и наводнување, како и метење на листови во есенскиот период.Станува збор за градскиот парк, темен парк и детски парк во Богданци, парк во склоп на „Дом на Култура“ во Стојаково, во близина на Црквата во Стојаково и Паркот на влезот во село Ѓавото.
·  Одржување на јавните површини во зимски услови, во зимскиот период во услови на снег дневните метачи ќе работат на рачно чистење на снегот од тротоарите, шеталиштето, како и ослободување на сливниците за нормално функционирање на атмосферската  канализација. Исто така ќе вршат посипување со индустриска сол и песок.
Чистење на јавните површини од снежните врнежи ќе се врши согласно Годишниот оперативен план за зимски услови на општина Богданци.

· Одржување и рачно чистење на отворени речни (атмосферски) канали, чистење на таложници и шахти во Богданци и Стојаково и чистење на шахти во Ѓавото и Селемли. 
· Отстранување на дрвја од јавни површини кои се суви, нападнати од растителна болест, кои пречат на подземни или надземни инсталации, дрвја за кои постои опасност од нивно паѓање и предизвикување на човечки и материјални штети и сл . 


Чистењето на јавните објекти, дворни површини, колективни и индивидуални објекти ќе се врши и вонредно со организирани акции двапати годишно и тоа во месец мај и при крајот на месец октомври и почетокот на ноември, со претходно известување преку сметки за комуналии и електронски медиуми. На тој начин на граѓаните и институциите во општината ќе им се овозможи да ги исчистат своите подруми и дворни места.


Во делот на комуналниот отпад, во тек е распределба на дел од домаќинствата на пластични канти за собирање на отпад (околу 480). На тој начин, од улиците кои ќе бидат целосно снабдени со садови за собирање на смет се отстрануваат контејнерите со што ќе биде намален отпадот кој корисниците го оставаат на јавни површини, непосредно до самите контејнери. Канти за собирање на комунален отпад општина Богданци планира да набави и во 2025 година.

Исто така ќе се врши редовно одржување на чистотата на гробиштата во  Богданци и новите гробишта во Стојаково и гробиштта во Селемли и дополнително пред постојните верски празници.


Јавните површини кои по поројните врнежи се прекриени со наноси од песок и друг материјал ќе се чистат веднаш по престанувањето на врнежите и се со приоритет пред другите активности. 

IV.Начин на финансирање


За успешно спроведување и реализација на предметнава програма и за успешно реализирање на програмски предвидените задачи и активности се предвидува да се обезбедат финансиски средства во износ од 3.249.000,00 денари, од кои дел ЈП „Комунална чистота“ Богданци ги собира од своите корисници и истите изнесуваат околу 1.500.000,00 денари, а остатокот го покрива општина Богданци и истите се планирани во Програмите  Ј4.
Висината на надоместокот за одржување на јавна чистота е утврдено со Одлука бр.07-1381/3 донесена од Советот на општина Богданци согласно со член 24 и 25 од Законот за јавна чистота („Службен весник на РМ“ бр.111/08, 64/09, 88/10, 23/11, 53/11, 80/12 ,163/13,44/15,147/15,31/16 и 122/21)
Овие прибрани финансиски средства ќе се користат за следните намени и тоа:

1. Метење на улици................................................................ 2.000.000денари

2. Одржување на паркови и зелени површини....................... 400.000денари

3. Кастрење/отстранување на дрвја............................................ 24.000денари

4. Потрошена вода за полевање на

зеленило и противпожарни активности............................... 150.000 денари 

5. Одржување на брана Паљурци и делот со амфитеатарот, косење околу фудбалско игралиште Вардарски и спортска сала Млаз.......70.000денари
6. Косење и чистење на м.в „Честе Јавори“...............................55.000 денари
7. Одржување и рачно чистење на отворени атмосферски канали, таложници и шахти во Богданци, Стојаково Ѓавото и Селемли......................................................................................400.000денари

8. Одржување на пешачка патека, косење и прскање хербицид...150.000 ден.

Вкупно..............................................................................3.249.000,00 денари

V.Извршител на Програмата

Задолжен субјект за извршување на активностите предвидени со оваа Програма е  ЈП „Комунална чистота“ Богданци.

Јавното претпријатие „Комунална чистота“ Богданци изготвува Годишна програма за работа во која се содржани вкупните површини, бројот и категоријата на улиците поименично, бројот на извршителите, ангажираната механизација, динамиката и степенот на услугата, како и финансиските показатели.


Извршителите имаат обврска за континуирано, квалитетно и навремено одржување на јавната чистота согласно Програмата за одржување на јавна чистота на подрачјето на Општина Богданци за 2025 година.
VI. Надзор над извршување на Програмата

Програмата за одржување на јавна чистота на подрачјето на Општина Богданци е креирана за одржување на јавната чистота на повисоко ниво преку зајакната контрола на сите создавачи на отпад преку:

· одговорност на субјектите од создавање преку постапување до одлагање на отпадот,

· подигање на јавна свест,

· чести контроли од страна на надлежниот општински орган - комунални редари и комунален инспектор
· систем за стимулација-опомени и казни.


Надзор над извршување на Програмата за јавна чистота на подрачјето на општина Богданци за 2025 година врши надлежниот општински орган.


Инспекциски надзор согласно Законот за јавна чистота вршат комунален инспектор и комуналните редари.

VII. Завршни одредби

Програмата за одржување на јавна чистота за подрачјето на општина Богданци за 2025 година влегува во сила со денот на објавување во „Службен гласник на општина Богданци“.

Бр.08-1913/6                                                                        Претседател
24.12.2024 год.                                                 на Советот на општина Богданци
Богданци                                                                              Борис  Ванчев    
